RECOLLIDA DO PATRIMONIO INMATERIAL NO CORGO: UNHA MATERIA PENDENTE

RESUMO

Este artigo ten a ambicion de pofier unha semente
no fértil solo corgués. Preténdese aqui animar e
formar un grupo de persoas que con poucos
recursos e en non moito tempo sexa capaz de
realizar un traballo de recollida do patrimonio
inmaterial do concello dunha maneira sistematica
e cientifica (como se fixo antes noutros territorios
galegos ou de maneira puntual no Corgo). O fin é
honroso, devolvérllelo aos vecinos dun xeito
didactico e ordenado co fin de mellorar a
autoestima do rural e intentar que os engrenaxes
transmisores de tan rico saber sigan avanzando no
tempo.

Lendas, contos, romances, oracions...
protagonizadas por seres mitoloxicos, santos, ou
persoas normais son parte da informacion a
recoller polo proxecto dun xeito coordenado e
unificado polo equipo humano grazas a
instrumentos tan interesantes como a grella da
entrevista. E para demostrar que o noso concello
tamén ¢é vizoso en patrimonio inmaterial
achéganse uns cantos exemplos de diversa
procedencia.

PALABRAS CLAVE

Patrimonio inmaterial, etnografia, lendas, seres
mitoldxicos, contos, romances, cantigas, oracions,
ensalmos, fotografias.

1 LIMIAR

O patrimonio inmaterial € o elemento mais fraxil da
cultura debido a elevada idade dos ultimos
portadores. Unha transmisién secular de avos a
netos ou de pais a fillos que fendeu pola aparicion
dos medios de comunicacion de masas (radio,
televisién e nos ultimos tempos, internet). Cada
ano que pasa unha remesa de posibeis
informantes morre en Galiza sen que ninguén da
familia colectiva galega herdara o mais grande dos
tesouros patrimoniais.

Lendas, contos, cantigas, adivifias, ensalmos...
son parte da nosa rica cultura en perigo de
extincion. E por isto que se pon de manifesto a
necesidade de recoller e dixitalizar o patrimonio
cultural inmaterial galego co fin de que non se
perda. Pero todos estes aspectos da cultura
popular, tan desprezados durante a maior parte do

século XX, non naceron para permaneceren
transformados en cadeas de bits no disco duro dun
ordenador, senén como cadeas de fonemas na
boca dos galegos e das galegas, nesa fantastica
cadeade transmision interxeracional.

O final do patrimonio inmaterial de caracter oral
polo asoballamento cruento da globalizacién é un
aviso do que lle pode acontecer a maior obra de
caracter colectivo do pais, a nosa lingua, se non
hai unha reactivacion na conciencia colectiva. De
nada serviran os dicionarios, as gramaticas e a
literatura se s6 se conserva no papel algo que
naceu para ser falado.

2 DEFINICION

O contido da expresion "patrimonio cultural”
cambiou bastante nas ultimas décadas, debido en
parte aos instrumentos elaborados pola
UNESCQ'. O patrimonio cultural non se limita a
monumentos e coleccidns de obxectos, sendn que
comprende tamén tradicions ou expresions vivas
herdadas dos nosos antepasados e transmitidas
aos nosos descendentes, como tradicions orais,
artes do espectaculo, usos sociais, rituais e
actos festivos, conecementos e practicas
relativos & natureza e ao universo, e saberes e
técnicas vinculados a artesania tradicional.

Malia a sua fraxilidade, o patrimonio cultural
inmaterial € un importante factor do mantemento
da diversidade cultural fronte a crecente
globalizacion. A comprensién do patrimonio
cultural inmaterial de diferentes comunidades
contrible ao dialogo entre culturas e promove o

respecto cara a outros modos de vida.

[(1) http://www.unesco.org/culture/ich/index.php?lg=es&pg=00001

Aimportancia do patrimonio cultural inmaterial non
estriba na manifestacion cultural en si, sendén no
acervo de cofiecementos e técnicas que se
transmiten de xeracion en xeracion. O valor social
e economico desta transmision de cofiecementos
€ pertinente para os grupos sociais tanto
minoritarios como maioritarios dun Estado, e
reviste a mesma importancia para os paises en
desenvolvemento que para os paises
desenvolvidos.

O patrimonio cultural inmaterial é:

¢ Tradicional, contemporaneo e vivente a un
mesmo tempo: o patrimonio cultural
inmaterial non sé inclue tradicions herdadas do
pasado, sendn tameén usos rurais e urbanos
contemporaneos caracteristicos de diversos
grupos culturais.

* Integrador: podemos compartir expresions do
patrimonio cultural inmaterial que son
parecidas as doutros. Tanto se son da aldea
vecifia coma se provefien dunha cidade nas
antipodas ou foron adaptadas por pobos que
emigraron a outra rexion, todas forman parte
do patrimonio cultural inmaterial:
transmitironse de xeracion en xeracion,
evolucionaron en resposta ao seu ambito e
contriblen a infundirnos un sentimento de
identidade e continuidade, creando un vinculo
entre o pasado e o futuro a través do presente.
O patrimonio cultural inmaterial non se prestaa
preguntas sobre a pertenza dun determinado
uso a unha cultura, senén que contrible a
cohesion social fomentando un sentimento de
identidade e responsabilidade que axuda aos
individuos a sentirse membros dunha ou varias
comunidades e da sociedade en xeral.

e Representativo: o patrimonio cultural
inmaterial non se valora simplemente como un
ben cultural, a titulo comparativo, pola sua
exclusividade ou valor excepcional. Florece
nas comunidades e depende daqueles os
conecementos das tradicions, técnicas e
costumes dos cales se transmiten ao resto da
comunidade, de xeracion en xeracion, ou a
outras comunidades.

e Baseado na comunidade: o patrimonio
cultural inmaterial s6 pode selo se é
recofiecido como tal polas comunidades,
grupos ou individuos que o crean, mantefien e
transmiten. Sen este recofiecemento, ninguén

pode decidir por eles que unha expresién ou un
uso determinado forma parte do seu
patrimonio.

3 ANTECEDENTES

Son moitos os antecedentes que dunha maneira
individual ou colectiva, dunha maneira puntual ou
no marco dun estudo mais rigoroso recolleron e
estudaron o patrimonio inmaterial galego.
Amosamos nos seguintes subapartados unha
serie de antecedentes dende o marco xeografico
mais xenérico ata o noso concello.

3.1 GALIZA

Hai que remontarse ata o século XVIII para atopar
traballos serios no eido do patrimonio inmaterial.
Estamonos a referir aos estudos dos padres
Sarmiento e Sobreira, pioneiros en recoller e
valorar as cantigas, contos e refrans populares
que lles chegaron aos oidos a través da literatura
oral’,

No século XIX destacamos a figura de Manuel
Murguia que dirixiu unha escolma rigorosa da
literatura popular no primeiro tomo da sua Historia
de Galicia. A maiores destacan os traballos de
Marcial Valladares, José Casal, Manuel Mila y
Fontanals, Juan A. Saco y Arce, Luis Tobio,
Antonio de la Iglesia, José Pérez Ballesteros, José
Lopez de la Vega e Xesus Rodriguez Lépez, entre
outros.

O século XX foi unha explosion no estudo deste
patrimonio, sobresaindo a nivel colectivo os
traballos da Real Academia Galega, as
Irmandades da Fala, o grupo Nés, o Seminario de
Estudos Galegos, a revista Ultreya e un longo
etcétera. A nivel individual compre mencionar a A.
Hervella Courel, Armando Cotarelo, Castelao,
Vicente Risco, Otero Pedrayo, F. Bouza-Brey,
Filgueira Valverde, Xaquin Lorenzo, Ramoén
Cabanillas, Lopez Cuevillas, Leandro Carré
Alvarellos, Vazquez Saco, Antéon Fraguas,
Taboada Chivite e mais recentemente a suiza
Dorothé Schubart, Anton Santamarina, X. M.

(2) BLANCO PEREZ, Domingo. “Literatura popular de tradicion oral’. Galicia.
Antropoloxia. Tomo XXVIII: Imaxinario. Literatura popular. Hércules de ediciones.
1997, péxs. 55-85.

Gonzalez Reboredo, Domingo Blanco, Mar
Llinares,...

No eido da fotografia tamén hai que salientar as
coleccions propias de xente foranea de comezos
de século como foron as de Walter Ebeling e Ruth
Matilda Anderson. Por fortuna nos ultimos anos
afloraron numerosas iniciativas tanto de recollida
de material fotografico como de divulgacion das
mesmas a partir de libros e exposicidéns a cargo de
museos (Museo do pobo Galego, Museo
etnoloxico de Ribadavia...), fundacidns,
bibliotecas, asociaciéns culturais e vecifais...

Pero hai varias iniciativas que quero resaltar na

actualidade a nivel galego:

* Proxecto Ronsel’, que xurde como un
proxecto colaborativo entre varias consellarias
da Xunta de Galiza, AGADER e as tres
universidades galegas co fin de realizar o
inventario, salvagardar e pofer en valor o
patrimonio cultural inmaterial galego

e Candidatura de Patrimonio Inmaterial
Galego-Portugués’, que ademais de ter fins
semellantes a anterior iniciativa, pretende que
a UNESCO nomee a candidatura
multinacional denominada "As tradicidns orais
galego-portuguesas" como “Masterpiece of
Oral and Intangible Heritage of Humanity”
(Obra Mestra do Patrimonio Inmaterial da
Humanidade).

» Polafias®, son un proxecto da Asociacion de
Escritores en Lingua Galega (AELG),
coordinado polo vogal de Literatura de
Tradicién Oral, Antonio Reigosa, que intenta
recrear as reunions ou veladas de caracter
festivo con contidos literarios e musicais e ten
como obxectivo primordial o de poner en valor
e rescatar do esquecemento o valioso
patrimonio oral, literario e musical, galego.

« Galicia Encantada®’, é dende logo a
“‘wikipedia” galega do patrimonio inmaterial.
Todo un portal aberto a participacion cidada
actualizado, ordenado e completo, coordinado
tamén por Antonio Reigosa.

« Universidade Rural Galega’, formada por
entidades culturais e persoas a nivel individual.

3.2 LUGO

A cabalo dos séculos XIX e XX nace a Escola
Etnografica Mindoniense que acubilla a

personaxes tan cofiecidos como Manuel Leiras
Pulpeiro, Antonio Noriega Varela, Eduardo Lence-
Santar e Guitian, Raimundo Aguiar e Aquilino
Iglesia Alvarifio. A metade norte da provincia tivo
bos sucesores en nomes como Armando
Requeixo, Isaac Rielo Carballo, Isaac Ferreira,
Manuel Lourenzo, Xesus Pison, Félix Villares,
Anxo Fernandez Ocampo e por suposto o grupo
Chaira.

En 1992 un grupo de catro escritores e estudosos,
Ofelia Carnero Vazquez, Mercedes Salvador
Castarer, Xoan Ramiro Cuba Rodriguez e Antonio
Reigosa Carreiras, crean o Grupo de Investigacion
Etnografica “Chaira” co fin de recuperar, difundir e
investigar a literatura de tradicion oral de Galiza.
Durante este tempo fixeron traballos de campo en
Abadin, Begonte, Vilalba e A Pontenova, deixando
duas obras mestras impresas: Polavila na
Pontenova. Lendas, contos e romances e Da fala
dos brariegos. Literatura oral do concello de
Abadin publicadas baixo o amparo da Deputacion
de Lugo.

E tamén digno de mencionar a coleccion de contos
populares da provincia de Lugo publicada polo
Centro de Estudos de Fingoy no 1961 baixo a
direccion do profesor Ricardo Carballo Calero.
Mais recentemente agromaron tamén
recompilaciéns no concello de Samos, Palas de
Rei, Ancares...

3.3 OCORGO

No concello do Corgo houbo intentos puntuais
tanto de recollida como de divulgacién do
patrimonio inmaterial (todos eles recentes) pero
falta ese macroproxecto que varra toda a
superficie e que fixe para sempre a nosa cultura
mais etérea. Destacan os traballos de Xosé
Manuel Castro Castedo en Queizan trasladado
ao papel na sua tese de licenciatura (inédita) e de
José Luis Garrosa Gude en Franquean
publicado na revista Madrygal.

Outras fontes nas que todo investigador debe
beber no Corgo (e en calquera outro sitio) son as
revistas escolares e dise en plural porque o

(3) http://ronsel.uvigo.es

(4) http://www.opatrimonio.org

(5) http://www.aelg.org/Polafias/MainPage.do
(6) http://www.galiciaencantada.com

(7) http://universidaderuralgalega.blogspot.com

concello do Corgo ten repartidos os seus alumnos
de primaria nos CEIP do Corgo e CPl Ramédn
Pifieiro (A Pobra de San Xiao-Lancara) e os de
secundaria neste Ultimo centro e no IES As
Mercedes (Lugo). As revistas escolares estan
cheas de adiviias, trabalinguas, contos, lendas...
recollidas nas casas ou entre os vecifios dos
devanditos alumnos e baixo a tutela dos
profesores.

Relativo aos oficios hai que destacar a magnifica
coleccion etnografica de Manuel Fernandez

Lépez, Lolo da Vila (Ansean). A maiores dos
obxectos mais materiais posie unha morea de
informacioén tanto de artesans corgueses como de
nomes de materias primas,
procesos, etc.

ferramentas,

En canto a fotografia
destacamos a nivel
individual a Jesus
Abuin Arias’® (a maiores
das fotografias que se
publicaron no volume
“Historia de Corgo”
posue unha ampla cole-
ccion de fotografias anti-
gas) e a pequena recolli-
da de fotografias feita
polo Concello do Corgo
hai uns anos e que estan
expostas no Centro
Sociocultural de maneira
permanente.

Fotografia da portada do libro
Historia de Corgo sacada nas
inmediacions do Pazo do Corgo

4 OBXECTIVOS DO PROXECTO DE
RECOLLIDA

O proxecto de recollida de patrimonio inmaterial
proposto para o concello do Corgo responde aos
seguintes obxectivos:

* Recompilar aquela parte do patrimonio mais
efémera e susceptibel de desaparecer.
Tratase de recoller todo o patrimonio inmaterial
que esta en posesion daquelas persoas
nacidas fundamentalmente antes do 1950 e na
totalidade das parroquias do concello do
Corgo (ou polo menos nun numero delas
situadas estratexicamente para que os
estudos posteriores tefian validez estatistica e
cientifica). E polo tanto preciso crear unha
base de datos dixital co fin de que esa

informacion sexa facilmente reproducible no
futuro e non tefia data de caducidade.

* Divulgar o resultado do proxecto. Non ten
sentido recoller para almacenar se despois vai
quedar gardado nun rexistro de caracter
informatico. Adivulgacion débese facer a nivel
oral (relatorios) co fin de que toda a xente
poida cofecer, interaccionar, concretar e
ampliar a informacion dos relatores, a nivel
visual (exposicions de fotografias e
reproducion de elementos sonoros e
audiovisuais) e por suposto a nivel escrito
(revista Corga, libro recopilatorio, paxina web,
DVD...). Divulgar & devolver o que antes
prestaron os distintos informantes cun gran
valor engadido, a mellora da autoestima da
pobacién rural de avanzada idade.

e Fomentar a transmisiéon interxeracional.
Como se dicia no limiar o patrimonio inmaterial
naceu fundamentalmente do boca a boca e é
asi como se debe de seguir mantendo.
Fomentar entre os pais e entre os docentes a
transmision deste patrimonio é a mellor forma
de afianzarmonos como nacion neste mundo
globalizado.

5 INFORMACIONARECOLLER

E moi importante uniformizar os criterios en canto
a recollida de informacion para que despois os
datos poidan ser tratados con seriedade. As
reunions e a formacion previa dos recursos
humanos empregados no proxecto (entrevista-
dores, equipo técnico...) son fundamentais para o
éxito da empresa, asi como contar cunha grella de
entrevista (comun para todos os membros) que
ordene, guie e sirva de soporte para a informacién
arecoller.

Acontinuacién amosamos un listado de elementos
do patrimonio inmaterial galego interesantes para
ser recollidos no proxecto:

* Lendas (de tesouros e riquezas ocultas, de
encantos, mouros e mouras, de meigas, de
nubeiros, de santos e santuarios, de animas e
agoiros, do demo e de trasnos, de pozos
maxicos, de aldeas e lugares desaparecidos,
toponimicas e outros relatos lendarios).

e Contos (de animais, marabillosos, relixiosos,

(8) ABUIN ARIAS, Jesus. Historia de Corgo. Lugo: Servizos de publicacion da
Deputacién de Lugo, 2000.

)

novelescos, colorados, contos de formula e
chistes, anécdotas e burlas de matrimonios, de
parvos e pillos, de cregos e de personaxes
locais).

e Poesia popular (romances, romances de
cego, cantos narrativos e parrafeos,
cancioneiro popular, adivifas, trabalinguas,
refrans e ditos, oracions, ensalmos e
€SCOoNXuros).

e Historia (feiras e festas, guerras, politica,
relacions entre poboacions...).

* Fotografias (recollendo toda a informacién
relacionada coa mesma: ano e mes/estacion
na que foi tomada, personaxes, actividade
realizada e calquera outro tipo de comentario
relacionado coa fotografia).

* Investigaciéns
puntuais de carac-
ter etnografico
(celebracion do
“lume vello”, orixe do
nome das casas...).

e Oficios tradi-
cionais.

* Outros.

Excliese a microtopo-
nimia’ ao ser recompi-
lada previamente por un
equipo de persoas den-
tro dun proxecto global
de recollida a nivel
galego.

Fotografia de comezos da década
dos cincuenta na “legua dereita”
e coa desaparecida casa
de Resch ao fondo™

6 RECURSOS MATERIAIS EHUMANOS

Para poder levar a cabo o proxecto de recollida do
patrimonio inmaterial son precisos unha serie de
recursos materiais e sobre todo humanos. Como
recursos materiais serian necesarios:

* Grella para a recollida de informacién manual
(formada por un papel tamano A3 e
opcionalmente por varios A4) e material de
oficina (boligrafos, lapis, gomas...).

* Gravadoras para recoller documentaciéon de
tipo oral.

* Maquina fotografica dixital.

* Equipamento informatico: ordenador ou disco
duro externo, memorias USB, escaner...
(hardware) e base de datos, programas de
tratamento de imaxe... (software).

Como recursos humanos precisariamos varias
persoas relacionadas co CEC cos seguintes
perfis:

» Equipo redactor, supervisor e avaliador do
proxecto de recollida de patrimonio inmaterial.

* Entrevistadores: traballarian por parellas
recollendo informacién nas parroquias nas que
tefian algun tipo de relacién persoal co fin de
crear ese clima de confianza que provoque
que a recollida sexa fructifera. Para un rapido
desenvolvemento do proxecto seran precisas
como minimo 5 parellas cada ano.

* Equipo técnico: tamén é preciso un grupo de
persoas cuns basicos cofiecementos
informaticos que axude/realice a dixitalizaciéon
da informacion recopilada. Este equipo
poderia estar conformado por persoas que non
participen na parte das entrevistas pero o
recomendabel é que fose xente que
participase nese traballo de recollida. Deberia
haber unha persoa técnica por cada parella de
entrevistadores.

* Equipo investigador. Serian as persoas que en
grupo ou a titulo individual analizasen a
informacion obtida co fin de realizar artigos
publicabeis na revista Corga ou noutro
soporte.

7 TEMPODEEXECUCION E FASES

O proxecto ten que desenvolverse nas seguintes
fases:

7.1 FASE A: PREPARACION E ADQUISICION
DE RECURSOS

Duracién aproximada: 3 meses.

Tarefas:

*  Constituir un equipo humano dentro do CEC
para a posterior redaccién, supervision e
avaliacion do proxecto (membros da Xunta
Directiva do CEC, socios e outras persoas
relacionadas co CEC e coa A.C. Arumes do
Corgo, vecinos interesados...). Este equipo
debera ser aberto a novas incorporacions en
cada momento.

* Recibir asesoramento doutros grupos que
fixeran recollida do patrimonio inmaterial:

(9) PITAPARDO, Alejandra. “Amicrotoponimia do concello do Corgo”. Corga. Centro
de Estudos do Corgo. 2010, n° 1, paxs. 70-75.
(10) Fotografia pertencente ao arquivo fotogréafico da casa de Otero do Corgo.

literatura oral (Grupo Chaira), material
fotografico (Asoc. de Amigos do Museo do
Castro de Viladonga, Museo de Ribadavia...)...
Redactar o proxecto e elixir un nome e un
logotipo coas aportacions de todos os
membros do equipo.

Presentar o proxecto as distintas
administracions publicas co fin de obter o
financiamento preciso para a adquisicion dos
recursos materiais necesarios.

Crear parellas de entrevistadores e o equipo
técnico, unificar criterios e recibir formacion.
Adquirir os recursos materiais necesarios.
Presentar o proxecto ao publico e aos medios
de comunicacion. Con isto a maiores de
promocionar o proxecto, impulsase o CEC e
serve de primeiro aviso a poboacion corguesa
de que proximamente pasaran polas suas
casas persoas para realizaren a recolleita do
patrimonio inmaterial.

7.2 FASEB:ENTREVISTAS

Duracion aproximada: 2-3 anos.

Mapa coas parroquias diferenzadas a nivel orografico

Tarefas:

Escoller as parroquias a entrevistar tendo en
conta a afinidade xeografica das distintas
parellas, a poboacion total entrevistada e un
criterio estatistico e cientifico. Un bo obxectivo
seria cubrir o nUmero de parroquias preciso
para varrer unha poboacion de entre 300 e 400
persoas ao ano por parella. Deste xeito, 5
parellas traballando ao ano poderian cubrir o
concello en pouco mais de 2 anos e medio.
Para comezar a ter resultados estatisticos e

cientificos ao cabo dun ano (ano e medio),
haberia que ter moito tino & hora de escoller as
parroquias para que houbese representacion
de todos os seguintes supostos:

% Montafia (Queizan, Fonteita, Franquean,
Folgosa e Santalla), Ribeira (Paradela,
Quinte, Farnadeiros, Cerceda, Cela...) e
Chaira (zona centro e noroeste do
concello).

3

S

Zona da estrada N VI (con polos en Adai, O
Corgo, Gomean e Laxosa) e da estrada C-
546 (con polos en Farnadeiros e Maceda).

% Parroquias pequenas (menos de 100
habitantes) e parroquias grandes (mais de
100 hab.).

Mapa parroquial coas parroquias grandes
(en poboacion) e pequenas

* Remitir unha carta informativa sobre o contido
do proxecto a todos os vecifos da parroquia a
visitar, avisando de que nos posteriores meses
pasaran duas persoas (con nome e apelidos)
para arecollida voluntaria de informacion.

* Asinar unha autorizacion (no momento da
entrevista e sempre e cando a persoa queira
colaborar) para duplicar, coleccionar, expofier
e publicar ainformacion que sexa cedida.

+ Fotografar todos aqueles elementos
xeograficos e patrimoniais (castros, fontes,
medorras...) que aparezan citados nas
entrevistas (lendas, contos...).

e Dixitalizar os datos, é dicir, introducir a
informacién da grella de entrevistas nunha
base de datos, transcribir as gravacions de
son, escanear as fotografias para posterior
devolucion, duplicar material audiovisual...

* Avaliar o proxecto en base a experiencia do
contacto coa xente. Aos 3 primeiros meses de
comezar a entrevista e na metade da fase
débense realizar senllas autoavaliacions
rigorosas non so da grella de entrevistas senén
do proxecto ao completo co fin de realizar
rectificacions.

* Presentar o estado do proxecto ao publico e
aos medios de comunicacion ao finalizar a fase
B.

7.3 FASE C: ANALISE DE DATOS E
PUBLICACION DE RESULTADOS

Duracion aproximada: 1,5-2,5 anos

Tarefas:

* Crear equipos de traballo (varias persoas ou a
titulo individual) para analizar as distintas
tematicas estudabeis a partires da informacion
recollida na base de datos. Eses equipos xa
poden comezar a traballar cando se teha
varrida a metade da poboacién do concello ou
a partirdun ano (ano e medio) e sempre que as
parroquias escollidas sexan representati-vas
de todo o concello.

* Presentar os diferentes estudos ao publico en
xeral e posteriormente publicalos na revista
Corga. Todas as persoas que colaboren na
recollida de informacion terian dereito
preferente a utilizacion dos datos para o seu
posterior estudo e publicacion (ben a titulo
individual ou colectivo), podendo externalizar
esta parte s6 cando a ninguen lle interese unha
tematica ou cando a complexidade da mesma
asiorequira.

» Daraconecer aos medios de comunicacion os
resultados do proxecto unha vez avanzada a
fase C.

74  CRONOGRAMA

Tendo en conta os tempos non activos e a duracion
aproximada de cada fase (coa duracién minima e
maxima), deitamos o seguinte cronograma para
maior comprension da duracion do proxecto. No
mellor dos casos rematariase en 3 anos e se o
proceso avanzase con mais lentitude duraria 4
anos.

Cronograma

@Non activa
®Minimo

OMéximo

Anos

Cronograma coas distintas fases do proxecto

8 GRELLADEENTREVISTA

Agrella que propofiemos € un documento en papel
tamafno A3 coa incorporacion de varias (ou
ningunha) follas tamafio A4 no seu interior. Este
documento debe conter os seguintes apartados:

e Datos da entrevista: codigo, entrevistadores,
lugar, data, hora de comezo, hora de remate e
observacions da entrevista.

¢ Relacion da documentacion obtida:
documentacioén escrita, gravaciéns de audio,
outra documentacién (audiovisuais...) e
fotografias.

e Autorizacioén: para copiar, arquivar, expofer
ou editar a informacion recollida asi como o
compromiso do Centro de Estudos do Corgo
de devolver todos os documentos prestados
no prazo dun mes.

 Datos dos informantes: nome e apelidos,
data e lugar de nacemento, enderezo e
profesion.

e Anexos: ampliacion da documentacioén
recollida (sempre e cando o apartado de
relacion da documentacion do A3 resultase
escaso), observacions...

Nas seguintes imaxes aparece unha proposta de
desefio da grella que recolle as anteriores
necesidades.

9 ALGUNSEXEMPLOS NO CORGO

9.1. LENDAS ASOCIADAS A ELEMENTOS
ARQUEOLOXICOS

Isaac Rielo Carballo”" asocia os castros de
Paradela con lendas de seres fantasticos (como
vén sendo habitual no resto dos castros galegos).
No triangulo formado por San Fiz, Chamoso e
Vilanova, a carén do rio Miﬁo, existe unha eleva-

Terraplén defensivo do Castro de Verin

cion denominada Monte dos Castros” pola
existencia das croas de Cerdeirino e Verin. Na
boqueira do recinto existia un gran seixo que
segundo a lenda, “faino de pear entre as augas do
rio, e traido ali, como se dixo, por unha raiha
moura, en castigo, por se propor fuxir coas duas
doncelas de Vilanova a Coeses”.

Outro castro, entre Paradela e Farnadeiros (S.
Pedro), denominado da Grova, “conta, asemade,
con lendarios de fadas encantadas, sorprendidas
algunhas polos nativos cando unha noite de San
Xoan se adicaban a carrexar auga da trema da
Veiga.” Hai que aclarar que A Veiga esta situada a
300 mdo castro cara ao solpor.

Outro castro lendario é o de Vilacorbe en Folgosa
(San Martifio). Nas suas proximidades hai unha
cova que tifa tres entradas: debaixo da horta do
crego (fronte ao pozo da casa de Pérez), na
contorna do cemiterio (antes castro) e outra na
zona chamada Fincova (outra vez a toponimia
deita datos precisos e esclarecedores). Na cova
apareceron numerosos muifios romanos, diciase
que podia pasar un cabalo de pé e que nela podia
haber un tesouro con moito ouro.

9.2 LENDAS ASOCIADAS A ESPAZOS
NATURAIS

Os espazos naturais onde se mestura a auga dos
rios, o granito das rochas e a vida anterga de
arbores autéctonas tefien certamente un poder
atractivo que lle transmiten ao home unha paz e
serenidade moi cobizadas nestes comezos do
século XXI. Refirome a espazos como os da Fraga
da Fervenza a cardon do rio Mifio, a ribeira de
Reconco que esta fronte ao muifno de Chousa,
situado no rio Neira, e tamén ao descofecido
espazo da Pena dos Mouros de Ansean. Esta é
unha superficie aproximadamente de 6 hectareas
que envolve o pequeno rio Mazandan ao pé dun
lugar tamén mitico como o da Torre de Ansean. No
medio dunha chaira abrumadora, o rio introdlcese
nunha fraga mesta, que dificulta o acceso a pé,
para correr veloz e romper en ducias de pequenas
fervenzas entre a admiracion das inmobiles figuras
penedias.

Rio Mazandan nas proximidades da Pena da Moura

Un lugar descofiecido para a maioria dos
corgueses e situado augas abaixo da magnifica
ponte da Torre”, de época altomedieval cun sé van
executado con cachoteria de lousa. Por esta ponte
atravesa un camifo real que serviu de via xacobea
como enlace entre o camifio francés (Padornelo) e
o primitivo (Lugo). Naquel lugar existiu unha
ermida (de feito queda rexistrado na microto-
ponimia das fincas) da que non queda rastro salvo
algunha pedra con inscricions que foi empregada
posteriormente nalgunha casa ou palleira da
parroquia.

(11) RIELO CARBALLO, Isaac. A Casa Grande de Quintela. Farnadeiros, O Corgo.
Pol: O Mocrin, 2005. i .

(12) OUTEIRO IGLESIAS, Mario / LOPEZ CARBALLO, ANXELES. Regreso ao
mundo castrexo. Lugo: A.C. Arumes do Corgo e Vicepresidencia Primeira da
Deputacion de Lugo, 2010. .

(13) OTERO IGLESIAS, Mario / POLIN, Ricardo. O Corgo na ruta xacobea. Lugo:
A.C.Arumes do Corgo e Direccion Xeral de Turismo, 2007.




RECOLLIDA DO PATRIMONIO INMATERIAL NO CORGO: UNHA MATERIA PENDENTE

Nas proximidades existiu unha torre medieval
destruida no s. XV polos Irmandifos, reconstruida
posteriormente, pero desfeita finalmente pola
desidia e o esquecemento do home. Na actuali-
dade existen duas casas de fermosa arquitectura,
unha das cales ten unha fonte subterranea cuxo
pasadizo estivo e esta rodeado dun halo de
misterio (algun di que comunicaba a antiga Torre
coriono lugar da Pena dos Mouros).

Son tamén estes lugares fontes vizosas para o
imaxinario popular como os castros e as medorras
vistos antes. Lugares habitados polas mouras e
augas que asulagan cidades como veremos nas
seguintes lendas.

Manuel Fernandez
Lépez (gran ceramista [§
e estudoso do patrimo- [
nio corgués) foi hai
quince anos a persoa
que me ensinou este [
recanto de paraiso ago- e
chado e o que me con-
tou que un dos mais
grandes penedos que
hai a caron do Mazan-
dan fora traido ata ali
por unha moura na
cabeza. Mostra diso é o
curioso oco que hainun dos laterais da rocha e que
coincidiria coa cabeza dun xigante.

Detalle do oco provocado na
rocha pola cabeza da moura

Desprazandonos 5 km ao sur da Pena dos Mouros
atopamos outra lenda relacionada con espazos
naturais (rios). Eladio Bernabé Fernandez,
residente en Chousa (Escoureda), enviou, adiade
hoxe, a Unica lenda referida ao concello do Corgo
naweb de Galicia Encantada”.

“Falando de dous dos rios da nosa comarca dician
0s nosos antergos que ali onde se xuntan hoxe o
rio Sarria e o Neira, nos lindes entre os concellos
de Lancara e O Corgo, na provincia de Lugo, no
lugar de Trambelorios, houbo, hai como moiti-
simo tempo, ali a carén, como unha cativa aldea
coasuaigrexa.

E de supofier que daquela ainda estes dous rios
non se xuntarian neste lugar concreto pero co
tempo e debido a posible variacion dos cauces, a
aldea foise afundindo para quedar asolagada
totalmente polas augas.

Disque moito tempo despois de todo aquilo, e
cando naqueles duros invernos de moita enchente
que coafiaban os leitos abandonados como
debullados, alguns chegaron a asegurar que nos
claros mediodias dos meses de veran por intres
podiase albiscar ainda o cumio do campanario da
igrexa de Trambelosrios.”

O mesmo Eladio manifesta na paxina web que a
“lenda foi escoitada dun que xa morreu, € a el
tamén lla contaran os seus devanceiros. Mesmo,
non se sabe o motivo, ali, nas augas da conflu-
encia, deixaron a vida unhas tres persoas.”

9.3 LENDADO SANTUARIO DAS VIRTUDES E
RITUAIS VARIOS

Xosé Manuel Blanco Prado', é se cadra a persoa
que mais ten estudado o santuario das Virtudes
de Pedrafita (como se demostra tamén no seu
artigo desta mesma revista). El recolleu a seguinte
lenda asociada a este templo:

“Este santuario esta situado na freguesia do S.
Miguel de Pedrafita, municipio do Corgo, diocese
de Lugo. A sua festividade ten lugar, no mes de
maio, o dia daAscension.

Coméntase "que hai |
moitos anos alguns
vecifios de Pedrafita en-
contraron a Virxen na
fonte, lavando. Levarona
a igrexa da parroquia,
pero ela volveu para a
fonte, e asi unha e outra
vez ata que os vecifios
da zona decidiron facer- }:
lle unha ermida neste
lugar”

Fonte das Virtudes. Ao fondo podese

Como queda amosado
observar ainda o ritual dos panos

na lenda, preto do san-
tuario hai unha fonte,
que cumpre unha funcion moi semellante & do
santuario do S. Ambreixo (Palas de Rei).”

Coma en moitos santuarios galegos estan presen-
tes unha serie de rituais colectivos, como a cele-

(14) http://www.galiciaencantada.com

(15) BLANCO PRADO, Xosé Manuel. “Lendas sobre algtns santuarios da provincia
de Lugo”. Croa. Asociacion de Amigos do Castro de Viladonga. 2000, n° 10, paxs.
38-43.

bracion de misas e procesions e tamén individuais
como o da circunvalacion e os de contacto.

Pero a ninguén lle escapa que a capela da Nosa
Sefiora das Virtudes™ recolleu todo canto houbo
de culto ancestral na contorna, ao ser cristianizado
a partir do século VI despois de Cristo. Naquela
zona, a pé da via romana XIX, confluiu o culto a
Mercurio (apareceu unha ara votiva, gardada
actualmente no Museo Diocesano de Lugo), que
como é sabido € o deus do comercio, dos negocios
e polo tanto das viaxes, cunha fonte milagreira con
capacidade para curar enfermidades dos ollos.

9.4 CONTOS

Dez anos atras, un bo amigo meu, contoume un
conto que lle fora transmitido & sua vez polo seu
avo (como ten que ser!) na sua mocidade. Hai
moitos, moitos anos vinan andando tres mozos de
Santo André dunha festa da parte de Laxosa. Era
noite de luar cando oiron mear ao lonxe. Féronse
achegando ata que viron un cabrito sentado no
valado do camposanto de Cabreiros. Era un
cabrito xeitoso e ante a posibilidade de que que o
comese o lobo atarono cunha corda e levarono
paraacasa co finde comelo eles.

Ainda non daban creto da sorte que tiveran cando
se decataron que cada vez era mais dificil tirar polo
animal. Sen eles darse conta, aquel cabrito manso
férase convertendo nun castrén mouro e grande.
Moito ao seu pesar, decidiron que non habia mais
remedio que deixalo ali, porque ainda que o
intentaron unha chea de veces non conseguian
movelo do sitio. Non avanzaran uns metros cando
unha voz rouca saiu do animal indicandolles que o
volveran a levar ao sitio onde estaba. Entre suores
frias arrastrarono cara o cemiterio e cando se
achegaron ao muro o castrén deu un chimpo e
ameazounos de contaren o que ali acontecera.

O tempo sempre provoca o esquecemento, asi
que os tres rapaces remataron por contarlle a un
vecifio o que acontecera aquela noite desafiando
as verbas do castron. O resultado foi a morte do
vecifio uns dias despois con grandes remorsos por
parte dos mozos.

Relacionado cun parente dese mitico animal
atopamos outro conto na tese de licenciatura de
Xosé Manuel Castro Castedo. Este fildlogo
corgués (gran colaborador do Centro de Estudos

do Corgo e membro do seu comité cientifico)
recolleu cunha gravadora nos anos anteriores ao
1986 unha serie de entrevistas a vecifios de
Queizan co fin de estudar as peculiaridades do
galego falado na zona (ver artigo publicado nesta
mesma revista). Estas entrevistas estan
transcritas na tese e son hoxe unha fonte
valiosisima para o estudo do patrimonio inmaterial.

Contan José, de 94 anos, e Manolo, de 61, (pai e
fillo) nunha das mudltiples entrevistas realizadas
por X. M. Castro, que “naquela época cuando, usté
(dito por Manuel para referirse ao pai), o abuelo, e
o bisabuelo, que se falaba daquel carneiro que
aparceu un dia saltando por ei: “jAil jmira que ei
vai un carneiro!”. E saliron todos ei, corre que corre
tras do carneiro, e o carneiro jamas o daban
pillado. O carneiro... era imposible collelo, hasta
que chegaron hasta ala esas lamelas e viron... jve!
esto é cousa do trasgo, esto xa non é cousa boa.”

Nas mesmas transcricions aparece referenciado
un conto de Elena (nai do autor da tese) relativo a
uns animais mitoléxicos denominados coscobellos
semellantes aos bizbardos (biosbardos”,
cocerellos, pibardos...) pero que se collian nos rios
cos seguintes instrumentos: unha albarda de
burro, unha cabezada, unha pa de botar o pan no
forno e un cesto deses que tifian duas tapas. O
cazador de coscobellos, neste caso un vecifio de
Queizan, metiase descalzo no rio e dando golpes
coa panaauga dicia:

“Coscobello, vente 6 cesto,

e bizbardo, vente 6 fardo,
Xan da albarda, portiagarda,
iaqui coa cabezada.”

Os mozos do lugar tiranbanlle pedras e dicianlle
“iCoscobellan! jei van os coscobellos!” co fin de
encirralo na sua fracasada busca.

Elena, grande contadora de contos, comenta
tamén a historia de “amor” entre un mozo e unha
vella fea que deciden casar. Esta dase conta que o
rapaz s6 a quere polos cartos e asi o di no

~N
(16) ALVAREZ ASOREY, Rubén D. / RODRIGUEZ COLMENERO, Antonio. Via
romana XIX. Unha viaxe dende Lugo aos Ancares, seguindo as pegadas de Roma.
Lugo: Vias Atlanticas, 2008.

OUTEIRO IGLESIAS, Mario. “Estudo das sepulturas antropoides altomedievais”.
Corga. Centro de Estudos do Corgo. 2010, n° 1, paxs. 12-25.

OTERO IGLESIAS, Mario. A riqueza fluvial nas terras de Chamoso. Lugo: A.C.
Arumes do Corgo e Direccion Xeral de Turismo, 2008.

(17) CUBA RODRIGUEZ, X. Ramiro / REIGOSA CARREIRAS, Antonio / MIRANDA
RUIZ, Xosé. Diccionario dos seres miticos galegos. Vigo: Xerais, 1999.

momento da cerimonia cando lle pregunta o crego
se quere 0 noivo, anulandose a voda.

A sefora Visita (69 anos) comenta, tamén no
mesmo documento, como unha rapaza moi
fermosa escolleu 0 home da sua vida entre os sete
mozos que tifa pofiéndoos a mexar para quedarse
co que mais lonxe alcanzase.

9.5 ENSALMOS, ORACIONS E ESCONXUROS

José Luis Garrosa Gude” fixo hai uns anos un
intenso traballo de campo na parroquia de
Franquéan recollendo distintos ensalmos,
oracions e esconxuros. A continuacion amosase
un deles para curar o “corvin”:

“A abeleira Usase para mata-las bruxas e tamén
diferentes ensalmos de curacién coma o que
transcribimos a continuacion, empregado para
encouta-lo corvin. Definese o corvin como unha
especie de ataque que lles da 6s ranchifios e lles
fai chiar e patexar ata levalos @ morte. Hainos que
cruzar tres veces cunha vara de abelaira, tamén
hai versions nas que é de biouteiro, mentres se dio
seguinte:

San Pedro e San Juan por un camifio van.
E dixolle San Pedro a San Juan:

“Ai queda o cocho de Choupin

dandolle o teo e o corvin”.

E dixolle San Juan a San Pedro:

“Cruzao cunha vara de abelaira

que o teo e o corvin marchara

e o cocho de Choupin quedara’.

Co favorde Dios e da Virgen Maria,

un padrenuestro e un avemaria.”

Xosé Manuel Blanco Prado" recolleu na parroquia
de Queizan un ensalmo para curar as belidas,
“manchas brancas, nubes, néboas, puntifos, e
Ulceras que aparecen nos ollos, producindo
disminucion ou perda da visién e non cabe duda
ningunha que se refire as Ulceras de cornea”.

“Faciase unha cruz sobre o ollo do doente cun gran
de trigo entre o indice e o polgar, pronunciando ao
mesmo tempo as seguintes palabras:

Desfeita,
que fuches feita,
enauga,
enlume,

en sal da mar,

en auga de fonte termal.
Nin crezas,

nin avivezas

nin fagas cousa

que mal parezas

no corpo de (fulano de tal).

Logo, colliase outro gran e realizabase a mesma
practica nove veces, durante nove dias seguidos.
Cada vez que se recitaba o ensalmo, rezabase ao
seu remate un nosopai e unha avemaria.”

Na tese de licenciatura de Xosé Manuel Castro
Castedo recéllense tamén en Queizan dous ensal-
mos para curar enfermidades. Neste caso trasmi-
tellos Elena que llos escoitara a unha tia sua. Un
deles serve para curar tamén doenzas oculares,
en concreto o argueiro (cando o ollo estaba cheo
de sangue). O segundo ocupase do rastro, unha
das maiores preocupacions de outrora ao que
José Luis Garrosa Gude tamén lle dedica un
apartado na sua publicacion en Madrygal, cun
ensalmo de estrutura certamente semellante.

9.6 CANTIGAS

Xosé Manuel Castro Castedo tamén recolleu
varias cantigas no traballo antes mencionado,
fundamentalmente de dous informantes de
Queizan, hoxe mortos, Montero, que no ano da
recolleita (1986) tina 77 anos e Basilio, con 70
anos. Do primeiro recolleu unha fermosa cantiga
de entroido composta polo vecifio de Queizan
Jesus Rodriguez Alvarez (Jesus de Xorxe) aproxi-
madamente polo 1945 e que foi cantada durante
varios anos no entroido polos vecifos de Queizan.
O Montero tamén achegou unha “jota” que tamén
foi cantada polos vecifios en tempos de entroido.

Basilio engadiu ao traballo un conxunto de catro
cantigas das que reproducimos un anaco dunha
que se desenvolve en terras de Queizan e
Castroverde:

“O vintecinco de agosto,
segundice o calendario,
houbo feira en Castroverde,
e romeria en Sampaio.

(18) GARROSA GUDE, José Luis. “Aproximacion a algunhas crenzas da parroquia
de Franquean (O Corgo-Lugo)”. Madrygal. 2000, n° 3, paxs. 51-57.

(19) BLANCO PRADO, Xosé Manuel. “As doenzas oculares e as lombrigas na
provincia de Lugo. Ensalmos e rituais etnomédicos (l1)”. Croa. Asociacion de Amigos
do Castro de Viladonga. 2008, n° 18, paxs. 56-79.

E as nove damana,

eindaodianon abrira,
e a Fotégrafade Cuba,
pra Castroverde salia.

Einda ben non chega afeira,
xanon tifia que facer,

foi ver se encontraba un bobo,
que pagase de comer

Arimouse a unriquicheiro,
e mais de aliaun pedazo,
xa solicitou a Noceiro.

Unhas cuantas voltas deron,
saliron pra carretera;

mirai se é pillaa Diana,

non tifia pernas pra andar.

E oinfeliz de Noceiro,

o coche tuvo que pagar.

Xa chegaron a Sampaio,
apearon naromeria,
segundicen os dafesta,
unhas cuantas voltas deron.
E cando se descuidaron,

as nove da noite deron.

Botaronse ao camino,
caraolugarde Queizan,
e cando se descuidaron,
detras delesvifiauncan.”

[..]
10 CONCLUSIONS

Detras da aparente febleza do patrimonio
inmaterial hai unha arma aguerrida contra a
apisoadora implacable da globalizacién. E por isto
polo que se propdén un proxecto de recolleita e
posta en valor da literatura popular, historia local,
oficios e fotografias no concello do Corgo, co fin de
fixar para sempre ese etéreo saber e mantermos a
identidade como galegos.

Neste artigo demdstrase que o proxecto é factible
de ser realizado con escasos recursos materiais,
cun dimensionado equipo humano e non nun
prazo de tempo mais alé de tres ou catro anos. O
resultado, estudar o patrimonio inmaterial e
devolvérllo a sociedade corguesa en forma de
publicacion, exposicion ou relatorios, herdeiros de
semellante tesouro. Outros moitos exemplos hai

espallados pola xeografia galega dende finais do
s. XIX ata a actualidade que deben servir como
exemplo e guia.

Finaliza o artigo cunha escolma de lendas, contos,
ensalmos e cantigas do concello do Corgo recolli-
das oralmente polo propio autor ou a través de
distintos traballos (publicados ou non) co fin de
animar os lectores a participaren neste ambicioso
proxecto de recuperacion da memoria historica.

